
Amaitu dira
udako oporrak

Egokitze hilabetea da iraila, aurten,
A gripearen protokoloarena ere bai

Asteazkena, goizeko 9:00ak.
Hiru hilabeteko lasaitasuna-
ren ostean, Lasarte-Oriako
Landaberri eta Zumaburu-
Sasoeta ikastetxeko korrido-
reak, berriro ere, guraso, haur
eta gaztetxoen garraisi eta
ahotsez bete ziren. 

Ez dira 2009-2010 ikastur-
teari hasiera eman dioten
lehenengoak. Donostian ikas-
ten duten haurren ilarak ikusi
ahal izan baitziren autobus-
geltokietan astelehen goizean
eta Lasarte Usurbil Institutuko
DBHko gaztetxoak ere astear-
tean hasi baitzituzten lehe-
nengo ikasgaiak.

Baina guztiek zerbait dute
komunean, lehenengo egune-
ko urduritasuna. Lagunak
berriro ikustea, udan bizita-
koak batak besteei kontatzea
eta arropa, motxila, liburu
edo koaderno berriak estrei-
nekoz erabiltzea.

Egokitze hilabetea
Hala ere, ikasturte hasiera
honetan, marru gutxi entzun
zen, herriko ikastetxeetako
txikienen artean. Izan ere, bi
urteko haurrek gurasoen
eskutik gelara sartu, irakasle

berria ezagutu, guztia gainbe-
giratu eta lagun berriekin
jolasten hasi baitziren guraso-
en begiradapean.

Izan ere, egokitze hilabe-
tea baitugu irailekoa maila
guztientzat eta, batez ere,
lehenengoz ikastolara joaten
direnentzat.

Hauek, 2 urteko haurrak,
lehenengo astean ordu bete-
ko saioak izango dituzte eta
gurasoak haiekin egongo
dira. Pixkanaka ordutegia
luzatu eta guraso gabe egote-
ra ohitu beharko dira.

Beste maila guztiek, ordea,
ez dute horrelako zortea. Hiru
ordu eta erdi edo lau orduko
jarduna dute, besteak beste,
matematika, soinketa, edo
txanela eta hilaren bukaeran
goiz eta arratsaldeko jardunal-
dira igaroko dira aitona-amo-
nen lasaitasunerako.

A gripea
Honetaz gain, aurten beste
zerbaitera egokitu beharko
dira herriko haur eta gazte-
txoak, A gripearen protokolo-
ra, hau da, eskuak maiz
garbitzera, bakoitzak bere
edalontzia erabiltzea, etab. •

Gipuzkoako Foru
Aldundiak pantaila
akustikoak jarriko
ditu Sasoetan eta
Zumaburun   /4

KIROLA ❚ 6

Ostadarreko
Erregional Goren
mailako taldeak
larunbat honetan
hasiko du
denboraldia

Herria hankaz gora
dugu hainbeste
lanekin. Hirigintzako
buruarekin guztiak
errepasatu ditugu / 5 

Landaberriko txikiak ederki hasi zuten ikasturtea jolasean eta Sasoeta-Zumaburuko gaztetxoak, zintzo hasi ziren lanean.

txintx rri
O S T I R A L A

a www.txintxarri.info 

Eskaintza
immobiliarioak
• Ezcaray-en duplexa salgai edo
alokairuan. Igerilekua duen urba-
nizazioan. 3 logela ditu eta etxea
jantzita dago.Tel.: 652774679

• Lasarte-Oriako erdialdean 100
metro karratuko etxea alokatzen
dut.Tel.: 686 674 552.

• Garajea alokairuan Lasarte-Oria-
ko erdialdean.Tel.: 686 674 552.

• Gela alokatzen da Lasarte-Oria-
ko erdigunean.Tel.: 666 607 447.

Salerosketak
• Opel zafira bat saltzen dut. 3
urte ditu eta 40.000 km.
Tel.: 677 983 068.

• Salgai gas-frijigailu industriala.
Refugas markakoa; 63 x 40. Era-
bilgarriak: luzeran 43 eta 28 zaba-
lean. 250 euro, negoziagarriak.
Sukalderako bajilla opari.Tel.: 943
371902, 648833472, 676742860.

• 5 plazako Daewoo Matiz autoa
salgai. Estrenatzeko, lehiaketan 

eskuratua, garantia ofizialekin.
Tel.: 943 365476 / 659 021945.

Lan-eskaintzak
• Ttakunek begiraleak behar ditu,
jornada osorako, urola kostako
aterpetxe batean. Eskakizunak:
euskara ongi menperatzea, hez-
kuntzaren inguruko ikasketak,
begirale titulua eta esperientzia
izatea.Tel.: 943 371448.

Lan-eskariak
• Mekanika tailerrean, helduak
zaintzeko edo baserrian lan egi-
teko gizona eskaintzen da.Tel.:
648 785 026.

• Etxe batean interna edo orduka
lana egingo nuke.Tel.: 676 188 411.

• Etxe batean interna edo lana
orduka egingo lukeen emakumea
eskaintzen da.Tel.: 608 098 941.

• Orduka lan egiteko edo ostala-
ritzan emakume bat eskaintzen
da.Tel.: 943 368 574.

hau eta bestea

Azoka txikiaZorion-agurrak

Jaiotzak

Aitor Cortés García, irailaren 3an
Markel Rodriguez Freire,
abuztuaren 27an
Irati Saldaña Iraola, abuztuaren 23an
Leire Hasarelly López Corrales,
abuztuaren 22an
Luken García Bello,
abuztuaren 20ean
Suaad Mohamed Etlimidi,
abuztuaren 18an
June Huici Eceiza, abuztuaren 18an
Samuel Santos Barbé,
abuztuaren 16an
Kimetz De la Cruz Illarramendi,
abuztuaren 11ean
Daniela Marcos Santamaria,
abuztuaren 8an
Ivan Magariño Barandas,
abuztuaren 8an
Maialen Aguirre Pablos,
abuztuaren 7an
Tanzim González Ahditi,
abuztuaren 7an
Brian Marcelo Carasco González,
abuztuaren 4ean
Beñat Murillo Beobide,
uztailaren 31ean
Sara Tejado Gónzalez,
uztailaren 28an

Leire Andonegi Ferradas,
uztailaren 27an
Itsaso Garcia Iglesias,
uztailaren 23an
Mayi Gorostegi Blázquez,
uztailaren 22an

Heriotzak

Matias Martin Marcos,
irailaren 4ean 79 urte zituela.
Lucio García Garcia,
irailaren 1ean 74 urte zituela.
Tomas Salsamendi Recalde,
abuztuaren 28an 77 urte zituela.
Mª Pilar Rezola Iturralde,
abuztuaren 28an 87 urte zituela.
Angel Mujika Azpeitia,
abuztuaren 26an 78 urte zituela.
Mª Nieves Gutierrez Solares,
abuztuaren 21ean 74 urte zituela.
Candida Iraola Zendoia,
abuztuaren 20ean 82 urte zituela.
Maria Luisa Otegui Eguia,
abuztuaren 12an 83 urte zituela.
Consuelo Aizpurua Goenaga,
abuztuaren 3an 78 urte zituela.
Enrique Estors Teira,
uztailaren 27an 73 urte zituela.

Osasuna /
Larrialdiak
Osasun Zentroa  . . .943 007960
DYA . . . . . . . . . . . . .943 464622
Gurutze Gorria  . . .943 363953
Udaltzainak  . . . . . . .943 362442
Ertzaintza  . . . . . . . .943 288888
SOS Deiak  . . . . . . .112

Udala
Erregistroa  . . . . . . .943 376055
Euskarako Zerbitzua 943 376184
Kiroldegia  . . . . . . . .943376182
Kulturetxea  . . . . . . .943376181
Bakezko epaitegia  . .943371629
Zerbitzu Sozialak  . .943376179
Zentro Zibikoa  . . . .943363958
KIUB  . . . . . . . . . . . .943361605
Udal euskaltegia  . . .943361621
Obrak eta
zerbitzuak  . . . . . . . .943 376180

Telefonoak

Oharrak jartzeko:
Tel.: 943 366858 • Geltoki 4
www.txintxarri.info
www.txintxarri.iragarkilaburrak.com

Ostirala, 11
Rodriguez, K. Nagusia 42 atzea
Tel.: 943 361774
Larunbata, 12
Orue, Jaizkibel plaza 2
Tel.: 943 362652
Igandea, 13
Orue, Jaizkibel plaza 2
Tel.: 943 362652
Astelehena, 14
Orue, Jaizkibel plaza 2
Tel.: 943 362652
Asteartea, 15
Acha-Orbea, Hipodromo et. 6
Tel.: 943 363549
Asteazkena, 16
Rodriguez, K. Nagusia 42 atzea
Tel.: 943 361774
Osteguna, 17
Orue, Jaizkibel plaza 2
Tel.: 943 362652

Guardiak

Abuztua bukatu eta iraila
hasi. Oporrak bukatu eta
langabezian hasteko garaia.
Ez da gezurra, Ingemar-
ekoei galdetu bestela. Lan-
gabezian hasteko edo
jarraitzeko, zure esku. Kapi-
talismoa aulkien jokoa
bezalakoa da: lau aulki eta
hamaika lagun dantzan
inguruan esertzeko asmotan.
Baten batek tanpa egin edo
ez, berdin da, kontua erraza
da: hamaika ken lau pikuta-
ra. Azkenak tontoenak. Hor
konpon. Haien errua da gai-
nera. Lehiakortasun nahiko-
rik ez eta horregatik.
Horregatik du axola lehiako-
rra izateak. Lehiakorra ez
bazara, hor konpontzera!
Homo homini lupus, bada-
kizu. Gizakiak, gizakiaren-
tzat otso. Haiek edo zu.
Horra kapitalismoaren etika,
besterik entzun behar arren
egunero. Beraz, kabestrua
jarri eta dinbi-danba eskuin-
ezker ukondoka hasi. Horre-
gatik behar I+G+b:
lehiakorra izateko. Ez bes-
teekin aulkiak konpartitze-
ko, ez jokoaz aldatzeko
(besterik ez genuen behar!).
Hori tontoena da. Parteka-
tzea eta bakoitzari bere
beharren arabera ematea
tontoena da. Susmagarria
izateaz gain. Mus txapelke-
tak bezainbeste. Beraz,
lehiakorra izan, ez ahaztu.
Lehiakorra, e! ez leialkorra,
ez nahastu. Leialkorra? Zer-
tarako? Ikasturtea hasi eta
hau da hasteko unea.

Ni neu. Egun hauetako
batean hasiko naiz. Lehiako-
rra izaten, bai. Iraila da eta
hasiko naiz. Egun hauetako
batean. Batean edo hurren-
goan. Eta, buff... kontuz
nirekin. Paretik kendu
badaezpada; ze, ni, kabes-
trua jarrita...

Neure kabuz

Lehiakorra izan,
ño!

Pablo Barrio

Unai
Zorionak zure 17. urte-
betetzean. Ondo ospatu
eta muxu handia familia-
ren partetik.

David
Zorionak David!!!!!
Bost urte. Muxu handi
bat. Zure aitonak.

Nagore
Zorionak sorgiña piruli-
ña!!!  Hiru muxu potto-
lo denon partetik. Muak
muak muaaaakkk !!!

Itziar
Zorionak eta ondo pasa
zure 4. Urtebetetzean.
Muxu handia familiaren
partetik.

Nora
Zorionak zure familia-
ren partetik. Muxu
handi bat.

Erika
Zorionak printzesa eta
lau muxu goxo familia-
ren partetik.Ondo
pasa!!!

Espe eta Ivan
Nire bizitzako bi per-
tsona garrantzitsuenen-
tzako. Maite zaituztet,
Montse.

Jone
Abuztuaren 26an 10!
Zorionak eta urte askuan
txapela kaskuan! Lide,
Beñat eta gurasoak.

Urtzi
Zorionak bihurri!Txo-
komarrubizko 4 muxu
erraldoiak, ama, aita eta
Deiren partetik.

Lasarte-Oriako Stock eta Sal-
doen II. Factory Azokaren ira-
kurketa ona egin dute
Aterpeak eta Merkataritza
departamentuak. Nahiz eta
Michelingo frontoira gertura-
tutako lasarteoriatar kopurua
iazkoa baino murritzagoa
izan, herritarrek egoera eko-
nomikoa alde batera utzi eta
erosketak egin zituzten. 

Aterpeak eta Merkataritza
departamentuaren ustez, egu-
raldia edo asteburuan zeuden
hainbat festa eta jarduerek
eragin zuzena izan zuten
azokako sarreren kopuruaren
jaitsieran.

Merkatariekin batu eta
merkatuaren irakurketa egite-
ko badago ere, Aterpeak eta
Merkataritza departamentuak
azokaren hirugarren edizio bat
egiteko asmoa agertu dute.

Zozketaren irabazleak
Era berean, azokako azken
egunean, igandean, bertaratu
zirenen artean Orioko Balea
bainuetxean Relax gastrono-
miko tratamentuaz gozatzeko
lau sarrera bikoitzen zozketa
egin zen. Irabazleak Maritxu,
Lourdes Agirretxe, Tina Gon-
zalez eta Gregorio Gallardo
izan dira. •

Somoton kooperazio proiektuen
auditoria egitea onartu du Udalak

TXINTXARRI

2005 eta 2008 urteen artean
Somoton, Senidetze bulegoa-
ren bidez, egin diren koopera-
zio proiektuen auditoria
egingo da. 

Eta horregatik EAJ ko zine-
gotziak pozik agertu ziren
atzo burutu zen Udal Batza-
rrean. “Guk urtetan eskatu
dugun auditoria azkenean
egingo da,” adierazi zuen
Estitxu Alkortak.

Lourdes Acevedo Gizarte
Zerbitzuetako buruak azaldu
zuenez, “Senidetze bulegoa
fundazio izatera pasa da eta
interbentoreak auditoria egitea
proposatu zuen. Batzordera
eraman eta onartu behar  izan
nuen, izan ere, kooperazioa
deskonfiantza sortu duen gaia
izan baita azken urteetan.”

Gainera, “Udalak gai
honetan finantza arau batzuk
ezartzea ekarriko du, aurre-
rantzean akatsik egon ez
dadin,” gaineratu zuen.

Honela, kontsultoriaren
kontrtazioa Gizarte Zerbitzue-
tako Batzordera eramango
dela ere aurreratu zuen,
“Udalaren gogokoena aukera-
tu dela esan ez dadin.”

2008ko aurrekontuak
Honetaz gain, gai nagusia,
2008ko ekitaldiko aurrekon-
tuaren kontu orokorraren
dosierraren onespena izan
zen PSOE eta EBaren aldeko
bozkekin.

Gai honen harira, galdera
eta eskaera atalean EAJak
2008ko emaitzak negatiboak
kontuan izanik Udalari finan-
tza-plana eskatu zion.

“Foru Aldundiaren datuen
zai gaude. Udaleko diru sarre-
rak betetzen dira, eta abendu-
ra arte, gastuak ordaintzeko
adina dugu. Baina Aldundiak
itzulketak eskatzen baditu
orduan arazoak izango ditu-
gu. EUDELeko bilera dugu
hilaren bukaeran eta bilera
horrteako datuen arabera,
finantza-plana egingo dugu
eta partida batzuk aldatu
beharko dira,” erantzun zuen
alkateak.

Dirulaguntzak
Halaber, alkatetzat eskatu
dituen dirulaguntzen berri
eman zuen.

“Añarbeko Ur Mankomu-
nitatearekin 6.000 euroko
hitzarmena ur emariak kon-
trolatzeko; Foru Aldundiare-

kin uztailean Atsobakarreko
lanen %75a hitzartu genuen,
2.250.000 bat euro,” azaldu
zuen Ana Urchueguia alka-
teak.

Eta Jaurlaritzako Industria,
Komertzio eta Turismo sailari,
PERCO laguntza eskuratzeko
ahlegin berria egin dutela ere

aipatu zuen, baita baikor dau-
dela ere, “egoera ekonomikoa
hobetzen lagundu baitezake.”

Aparkalekua
Hau guztiaz gain, Osasun
Zentroko aparkaleku berriari
buruz ere hitz egin behar izan
zuen alkateak. “Lasarte-Orian

aparkaleku errotatiboa egon
behar zuelaren eskaria asko-
tan egin da. Eta orain lehe-
nengo datuen arabera
defizitarioa dela esan behar
dugu. Ez da errentagarria eta
lortutako diru sarrerek ez dute
mantenimendua ordaintzeko
adina ematen.” •

Erosketa kopuru ona

Asteartean, irailaren 8an, Gua-
dalupeko Amabirjinaren eguna
izan zen, Extremadura Autono-
mi Erkidegoko zaindaria hain
zuzen ere. 

Eta egun handia ospatu
nahian, Lasarte-Oriako Guada-
lupeko Ama Extremadurako
etxeak asteburu honetarako
hainbat ekitaldi antolatu ditu
Uzturre plazako egoitzan.

Ikurrina eta gorazarrea
Ohizkoa den legez, gaur,
21:00etan ikurrinaren igoera
eta Extremadura Autonomi
Erkidegoko gorazarrea abes-
tuaz emango zaie hasiera jaiei. 

Jarraian, kaldereta dasta-
tzeko aukera izango dute
antolatutako herri afarian. Afal
ostean, kopla eta umoreaz
gozatuko dute Uzturre plazara
gerturatzen diren guztiek.

Guztientzako ekitaldiak
Bihar, haur eta helduentzako
ekitaldi ugari egongo dira, bes-
teak beste, marrazki lehiaketa,
mus txapelketa, bazkide eta
lagunkideen afaria herriko

agintariekin, dantzaldia eta
dantza lehiaketa gauerdian eta
goizeko 3:00etan, indarrak
berreskuratzeko, migak bana-
tuko dituzte.

Folklorea
Igandean, berriz, Arantzazuko
Ama birjinaren elizan Guada-
lupeko Ama zaindariaren ome-
nezko meza ospatuko da
Errenteriako Ecos de Extrema-
dura taldearen koruak lagun-
durik.

Egoitzera bueltatu eta  Extre-
madurako eltzekadaz gozatze-
ko aukera paregabea egongo da
ostean herri bazkarian. 

Bikotekako tute txapelke-
tan parte hartu edo Raices y
Brotes Extremadurako etxeko
talde folklorikoaren emanal-
dia ikustea dira arratsaldean
dauden aukerak.

Eta jaiei amaiera eman
aurretik, txapelketen irabaz-
leei sariak banatuko zaizkie.

Dastaketa
Hau guztiaz gain, Extremadu-
rako etxeak jakin arazi due-
nez, hiru egun hauetan
Extremadurako produktuak
eros eta dastatu ahal izango
dira Uzturre plazan ezarriko
duten saltokian. •

Guadalupeko Amaren jaiak
Extremadurako Etxean

Lasarte-Oriako Udalak Somotoko Senidetze bulegoak bideratutako kooperazio proiektuen auditoria egingo du.

Orioko Balea Bainuetxerako sarrera bikoitzen zozketa egin zen igandean.

Arg: Lasarte-Oriako Udala



albistea

04 txintxarri • 2009-09-11 • 801. zk.

TXINTXARRI

Gipuzkoako Foru Aldundiak,
irailaren 2an, Lasarte-Oria
zeharkatzen duen N-1 errepi-
dean zarataren kontrako pan-
tailak jartzea erabaki zuen.
Zumaburu eta Sasoeta auzoe-
tan ezarriko diren 625 metro-
ak enkantera aterako ditu eta
proiektuak milioi bat eurotako
aurrekontua izango du.

Auzo hauek babesteaz
gain, Zabaleta eta Larrekoetxe
auzoetara sartzeko N-Iaren
azpiko pasabidea eta Urnieta
bideko errepideko goiko pasa-
bidea ere proiektuaren
barruan kokatu ditu Foru
Aldundiak.

Era berean, Donostiako
Bigarren ingurubideko neu-
rriak ere aurreikusten dira
proiektu honetan, guztira pan-
taila eta ezpondez babestutako
1300 metro. Horietako bat
izango dugu arestian aipatuta-
ko beheko pasabidetik A-8ko
loturara doan, N-I-A errepidea.

Pantaila hauek inguruko
paisaiarekin bat etortzea da
beste helburuetako bat.
Horretarako, errepide zatien
ezaugarriak kontuan izan eta
horren arabera metakrilato
gardeneko pantailak, metali-

koak edo mistoak ezarriko
dira.

Datuak
Europar Batasuneko legeak
jarraikiz, trafikoak herrietan
eragindako zarata gutxitzeko
Estatuak ezarritako neurria
dugu hau. Lege horrek dio,
urtean 6 milioi ibilgailua baino
gehiago igarotzen diren errepi-
detan zarata mapak egon
beharko lirateke, non arauak
legeztatzen dituen dezibelio
kopurua gainditzen duten erre-
pide zatiak agertzen diren. 

Munduko Osasun Elkar-
teak 55 dezibelioko neurriak
aholkatzen ditu egunez.
Lasarte-Oriako Udalak eman-
dako datuen arabera, Gipuz-
koa mailan 70 eta 74
dezibelio arteko zaratak jasa-
ten dituen populazio kopuru
handiena du gure herriak eta,
gainera, Gipuzkoako udalerri
bakarra da non leku batzue-
tan 75 dezibeliotik gorako
zarata mailak jasaten diren.

Alkatetza pozik
Lasarte-Oriako Udaleko alka-
tetzak bere poza azaldu du
Foru Aldundiak N-1 errepi-
dean pantaila akustikoak jar-
tzeko oniritzia eman duelako.

“Izan ere, neurri honek eran-
tzuna ematen baitio urteetan
Udaletik egin den eskariari,
herritarrek jasaten dituzten
zarata mailak murriztea,”
azaldu digu Iñaki Mugika hiri-
gintzako buruak. 

N-I errepideak sortzen
dituen zaratak bereziki era-
gindako udalerria izanik,
alkatetzak hiritarren interesak
defendatu nahi izan ditu beti,

eta orain murriztu egingo dira
eragozpenak.

Neurri gehiago behar
Baina, neurri isolatu bat ez iza-
tea eta lasarteoriatarren bizi-
kalitatea hobetzeko
etorkizunean Foru Aldundiak
horrelako ekintzekin jarraitzea
espero dute. Mugikak dioen
bezala, “arazoa ez da guztiz
murriztuko. Abiadura murriztu

edo ingurune bat egiten ez
duten bitartean arazoak jarrai-
tuko du. Urumeako autobideak
kopurua murriztuko duela
diote, ikusi beharko dugu.”

Honetaz gain, Udalak pan-
tailak herri bukaera arte iristea
ere eskatuko duela aurreratu
digu Mugikak, “Antxisu baila-
ran arazoa mantenduko da eta
bertan ere neurriak behar
dira.” •

Herritarrek eskertuko dituzte zarataren kontrako pantailak, lasaiago biziko dira behintzat.

Pantaila akustikoak jarriko dituzte N-I
errepidean Zumaburu eta Sasoeta auzoan
❚ Gipuzkoako Foru Aldundiak miloi bat euro inbertituko ditu proiektuan

TXINTXARRI

Lasarte-Oriako Sanatana
Dharma Yoga Eskolak hitzaldi
eta dokumental emanaldiekin
hasi du ikasturte berria urtero
bezala. Aste honetan bizitza,
heriotza, barne lasaitasuna eta
Yogaren inguruko beste zen-
bait gai landu dituzte Javier
Azpiri, Kristina Ruiz, Juan Jose
Urbieta eta Alfredo Iglesias-ek
gidaturiko lau hitzalditan. 

Bestalde, datorren astean
Yogaren inguruko hiru filma
eskainiko dituzte, Sanatana
Dharma elkarteak Zumaburu
12an duen aretoan. 19:00tan
emango dira filmak doan:
Astelehenean “Dios existe”,
asteartean “El secreto” eta
asteazkenean “Shadus”. 

Jardunaldiekin batera, hasi
berrientzat edo yogan interesa
dutenentzat ikastaro bat anto-
latu du eskolak. Irailaren
21etik 30era, 19:00 eta 20:30
bitartean, Yoga hastapenei

buruzko ikastaroa trinkoa
burutuko da. 

Teoria eta praktika tarteka-
tuz zortzi saio izango dira,
matrikulak 45 euro balio du
eta 685 773 308, 629 836
090, karmainhoa@gmail.com,
yogalasarte@gmail.com eta
www.yogalasarte.org telefono,
helbide elektroniko eta web
orrialdean eskuratu daiteke
informazio gehiago. 

Gero urritik aurrera ohiko
egitarauari ekingo diote Sana-
tana Dharma Eskolan: gogoe-
ta-meditazio eta Mantrak
astelehenenetan 19:30 -20:30
bitartean; garapen pertsonala
taldean asteazkenenetan
20:00-22:00 bitartean; Hatha
Yoga saioak, astelehen eta
asteazkenetan 18:00-19:30
bitartean, zein astearte eta 
ostegunetan 10:30-12:00,
19:00-20:30 eta 20:30-22:00
bitartean. Guztia bizitzari
aurre egiten eta emozioak
kontrolatzen laguntzeko. • 30 lagun inguru elkartu dira egunero Sanatana Dharmak Zumaburun duen aretoan aste honetan burututako hitzaldietan.

Hitzaldi eta dokumental sorta yoga ikasturte hasieran

Nerea EIZAGIRRE

Oporretan bueltan herritar
askok herria aldatua eta han-
kaz gora aurkitu dute Udalak
hiru hilabete honetan hasi
dituen lanak direla eta. Hauen
guztien berri izateko Iñaki
Mugika Hirigintza departa-
mentuko arduradunarekin
egon gara.

Bidegorria
Lehenik bukatu behar duen
lana Atsobakarretik Hipodro-
mo etorbidera doan bidegorria
dela azpimarratu digu Iñakik,
“ikasturtea hasterako Somoto
pasealekua garbi egongo da.
Hipodromo etorbideko lane-
kin hasiko dira ostean. Lan
egiteko eremu zaila da hurren-
goa, mugimendu handikoa eta
hiri erdian dagoena. Eta lan
guztia iraila bukaerarako edo
urrian hasierarako bukatua
egotea espero dugu.” 

Kolunbarioa
“Hasi dugun beste lana eta
jendeak ikusiko ez duena,
hilerriko kolunbarioa da.
Abuztuan esleitu zen eta Ateri
enpresa lanean hasi da dagoe-
neko. Errautsak uzteko horma
hilobiak izango dira. Izan ere,
gero eta herritar gehiagok gor-
putzaren errausketa aukera-
tzen baitute,” azaldu digu.

Frontoia eta Oriako
pabilioiak
Udalak Zapatero planak
babesten dituen bi lanak,
frontoi berria eta Oriako pabi-
lioien atzealdearen eraberri-
tzea, epearen barruan
bukatzea aurreikusten duela
ere aipatu digu. 

“Frontoiak porlanezko
estruktura egina du, orain itxitu-
ra eta estruktura metalikoa falta
dira. Gainera, behin baino
gehiagotan esan dugun bezala,
proiektu hau bi zatitan egiteko

egokitu genuen, bata Zapatero
planaren babesean, hau da,
frontoia bukatu, frontisa kanpo,
eta rokodromo eta paddle pista-
ko estruktura egin. Eta bestetik,
Udalaren esku geratzen dena,
frontisa harriz estali eta roko-
dromo eta paddleko azpiegitu-
rak osatuko dituena,” azaldu du
Mugikak eta “proiektu hori
eskatu dugu dagoeneko, bi
lanak jarrian egin daitezen. Beti
ere, egoera ekonomikoak ahal-
bidetzen badu,” gaineratu du.

Oriako atzealdeko lanekin
arazoak izan direla onartu du,
“kotekin arazoak izan geni-
tuen eta azkenean espero
baino lur gehiago mugitu
behar izan da. Baina erritmoa
ona izan da eta ez da atzera-
penik egongo.” Lan honetan
ere estruktura bukatua dagoe-
la adierazi digu hirigintzako
arduradunak, “ibaiaren bide-
raketa eta ibaia babesteko
lana egina dago. Orain urba-

nizatze lanak hasiko dituzte
eta linea elektriko batzuen
lurperatzea ere egingo dute.”

Loidi-Barren
Lasarte-Oriako Udalak abuz-
tuan indarrez ekin dion ere-
mua dugu Loidi-Barrenekoa. 

Iñaki Mugikak azaldu digu-
nez, “batetik Kale Nagusian
egin den errotonda dugu.
Dagoeneko erabilgarria da eta
inguruko espaloiak eta azken
ukituak falta dira soilik. Eta
bestetik Antsuenea plaza
dugu. Lanak bukatu dira ber-
tan, baina lorategiak apaintzea
eta haur parkea falta dira.”

Hirigintzako buruak aurre-
ratu digunez, “orain Beko
Errota kaleko lanak hasiko
dira eta Beko Kale eta Kale
Nagusia lotuko dira. Gainera,
Adarra plazan egin denaren
antzera, Beko errota kalea
ibilgailu eta oinezkoentzat
aldi berekoa izango da.”

Udal berria
Udalaren eraikuntza berriko
lanak ere martxan daude.
“Ikusten ez den lana da.
Babes hormak, hau da, apar-
kalekuaren eta udaletxe
berriaren oinarriak ezartzen
ari dira eta gero lur zulaketak
egiten hasten direnean lan
guzti hori ikusiko da,” azaldu
digu Mugikak.

Ur jarioa
Lasarte-Oriako Udalak buru
hauste bat ere baduela onartu
digu Mugikak, Brigitarren plaza
eta inguruan dauden zuloak
dira.

“Udara hasieratik dugun
arazoa da. Loidi Barreneko
lanak hasi eta ur bulkada
hodiek arazoak zituztela ikusi
genuen. Horiek konpondu eta
nonbaiten ur jarioa zegoela
konturatu ginen. Baina ahale-
gin guztiak egin ditugu eta
proba asko, esate baterako,

kamarak sartu ditugu eta ez
dugu arazoa aurkitu. Eremu
handia da Kale nagusia eta
Loidi barrenekoa. Gainera,
abuztuan Añarbeko manko-
munitateak lan bat egin zuen
eremu horretan eta horren
ostean ere, arazoak jarraitu
zuen. ”

Saiakera gehiago egingo
dituzte arazoa aurkitu eta
konpontzeko eta horretarako,
“Kale nagusian itxi genituen
zatiak ireki beharko ditugu.
Arazoa konpondu arte ezin
ditugu zuloak itxi. Eta, horre-
gatik lan egiten ez den ere-
muetako zuloen gainean
xaflak jarri ditugu.”

Oztopo arkitektonikoak
Udan herrian zeuden oztopo
arkitektonikoak murriztu dituz-
tela ere adierazi digu, “herriko
hainbat eremuetan arazoak
zeuden gurpil-aulkiak igarotze-
ko eta espaloiko altuera
murriztu dugu, legearen arabe-
ra. Ezin dira baxuagoak izan ur
estolderiarekin arazoak izango
baikenituzke bestela. Era hone-
tara, pertsona elbarrien eta
ezindu fisikoen mugikortasuna
hobetzea espero dugu.”

Txorkoak
Eta azkenik, txorkoak aipatu
dizkigu. “Txorkoen lanak ere
bukatu dira, landaketa egin ez
den lekuetan izan ezik,” adie-
razi du hirigintza arduradunak. 

Gainera, lan handia eman
dien jarduna izan dela ere
onartu du Iñaki Mugikak,
“hauetan kasu batzuetan
zuhaitzaren arabera egin
behar izan da lana eta, kasu
askotan, txorkoa ezin izan da
laua egin. Honela, zuhaitz
gehienek erretxina eta goma
baldin badute ere, beste
batzuek erroen arabera goma
bakarrik dute eta beste
batzuetan ahal izan den beza-
la egin da.” •

Udaletxe berria eraikitzeko lanak hasi dira Brigitarren komentuan. Lurrazpia prestatzen ari dira.

Herrian martxan dauden lanen errepasoa egin dugu Iñaki Mugika Hirigintzako buruarekin

Lasarte-Oria hankaz gora

Kiroletako agenda

Larunbata 12

16:00etan, Ostadar-Euskaldu-
na  (Jubenilen Ohorezko Maila)
Michelinen.
17:30ean, Dunboa Eguzki-
Ostadar (Erregional Gorena),
Ugalde-Ventas, Irunen.

❚ FUTBOLA ❚

Ostadarreko Erregional Goren
mailako taldeak larunbata
honetan 17:30ean hasiko du
denboraldia Dunboa Eguzki
taldearen aurka Irungo Ugalde-
Ventas zelaian. Iazko taldea
mantentzen da, baina berrikun-
tzak ere baditu taldeak Erre-
gional Gorenean duten erronka
handiari aurrea egiteko, bost
jokalari eta entrenatzaile
berria. Honi guztiari buruz
jakiteko, Josean Beldarrain
Belda, entrenatzaileakin hitz
egin dugu. 

Belda eskarmentu handiko
entrenatzailea dugu. Ostada-
rreko erregional taldea entre-
natu zuen duela 7 urte. Gero
Donostian Lengokoak taldea-
ren jubeniletan bi urte egin
eta Euskal Ligatik Nazionalera
igotzea lortu zuen. Ostean,
Trintxerpen hiru urtez erregio-
nalen Ohorezko mailako tal-
dea zuzendu zuen eta azken
urtean 3. maileko ateetan
geratu zen taldea. Iaz Zarau-
tzen 3. mailako taldeko entre-
natzaile lanetan ibili zen eta
taldea mailaz jaitsi zen. 

Hala ere, “gauza asko
ikasi nituen 3. mailan. Baina
kategoria horietan eragiten
duten beste gauza asko dago,
taldearen aurrekontuak, esate
baterako,” aipatu digu.

Ostadarrera etortzeko era-

bakiari buruz galdetu eta
“beste bi aukera nituen goiko
mailako talde bat entrenatze-
ko, baina beti daukazu hor
herriko taldea entrenatzeko
grina. Urtero eskaintzen zida-
ten eta aurten egoera aztertu
eta talde entrenatzea erabaki
nuen,” azaldu digu erregiona-
leko entrenatzaileak.. 

Prestakuntza
Maila igoerari begira landuta-
koa ere argi azaldu digu Bel-
dak, “maila batetik bestera
azkenean joko erritmoa oso
desberdina da eta hori saiatu
naiz lantzen. Ez 3. mailako
erritmoa izatea, baina taldeak
iaz baino azkarrago jokatu
dezan behintzat.” 

Horregatik, aurredenboral-
diko partida guztiak Ohorez-
ko mailan jokatuko duten
taldeekin egin du Ostadarrek.
“Azkenean bai galdu edo bai
berdindu nik nahi nuena,
erritmo azkarra hartzea. Eta
horretan gaude, oraindik nik
uste. Beste hilabete bat behar-
ko genuke nire ustez. Baina
asteburu honetan hasten
gara,” aipatu du Joseanek.

Honela, aurredenboraldia
ona egin dutela adierazi digu,
nahiz eta hasiera kaxkarra
izan, “lehenengo bi asteetan
motelago ibili ginen, jendeak
oporrak zituen eta. Ostean,

azkar ibili behar izan gara eta
horregatik hilabete horren
beharra.”

Taldeari buruz galdetzera-
koan, “jokalariak oso anima-
tuak ikusten ditu. Iaz
Zurutuzarekin denboraldi ona
egin zuten. Jendea oso gustu-
ra dago taldean eta nik ere
erraztasunak aurkitu ditut
horregatik. Beste entrenatzaile
baten lana izan da eta esker-
tzen da,” onartu du. 

Eta zera gaineratu du,
“orain guztia ongi doa, baina
denboraldia hasi eta hase-
rreak ere etorriko dira. Hasie-
ran dena polita da, baina gero
datoz komeriak.”

Etorkizuneko taldea
Jokalari gehienak Lasarte-
Oriakoak eta Ostadarreko
harrobikoak dira, baina aur-
ten bost jokalari berri ere
izango ditu Ostadarrek. “Bost
jokalari dira berriak eta bes-
teak jubenilen taldetik igo
dira. Berrietako baten bat ,
gainera, Ostadarren jokalari
izandakoa da, beraz funtzio-
namendua ezagutzen du.
Talde polita sortu da eta ilusio
handiarekin nago.”

Honetaz gain, Beldak tal-
dearen gaztetasuna azpima-
rratu digu, “Talde oso gaztea
da, baten bat kenduta, 19

urtetik 22 urtera dira gehie-
nak. Eta azkarrak benetan.
Etorkizuneko taldea da beraz,
Eta hori zen Ostadarren
asmoetako bat. Herriko gaz-
teekin lan egin eta taldea lan-
tzea. Ez dakigu urte betera
edo bira zerbait lortuko
dugun. Baina taldea sendotu
behar dugu etorkizunean gau-
zak lortzeko.” 

Denboraldia
“Multzoan denek antzerako
maila dugu, hiru edo lau talde
kenduta. Horiekin denboraldi
hasieran jokatzen dugu. Esate
baterako, Mundarro eta Rote-
ta ditugu lehenengo partida-
tan, Mundarro mailaz jaitsi da
eta Roteta iaz hirugarren gera-
tu zen sailkapenean. Polita
izango da nolako taldea
dugun jakiteko balioko baiti-
gu,” erantzun du denboraldia-
ri buruz galdetzean. 

Helburuari buruz galdetu
eta “asmoa taldea maila
honetan mantentzea dela esa-
tea errazena da niretzat. Hori
esanaz ondo geratzen naiz.
Baina nik anbizioa dut eta ilu-
sio handia. Gainera, apustua
egin dut, afari bat, lehenengo
bosten artean egongo garela
eta nik ez ordaintzea espero
dut. Denboraldia hasi eta ea
nora iristen garen.” •

“Ostadarreko Erregional Goreneko
taldea etorkizuneko taldea da”

Erregional Goreneko mutilek denboraldia bihar hasiko dute, Irungo Dunboa Eguzki taldearen aurka.

Kiroletako oharrak

Gimnastika entrena-
menduak
LOKEko gimnastika erritmiko-
ko neskek irailaren 12an, larun-
batean eguerdiko 12:00etan
emango diote hasiera 2009-
2010 ikasturteari. 7 eta 8 urte-
ko neskatoek, berriz, urrian
hasiko dute ikasturtea. Interesa-
tu guztiek irailean zehar eman
dezakete izena entrenamendu
egunetan, osteguna eta ostirale-
tan 19:00etatik 20:00etara edo
larunbatetan 12:00etatik
13:30etara. Informazio gehiago
eskuratzeko jarri zaitezte
harremanetan Maite Rueda
entretzailearekin hurrengo
zenbakian, 676 872 029.

Futbol Eskola
Ostadar K.F.k jakin arazten du,
Futbol Eskolan izena eman
duten jokalariek elkarteko
bulegora, Geltoki kalea 25.
zenbakira, gerturatu behar
direla dokumentazioaren bila.

Tenis Eskola
LOKEko Tenis Eskolak irailaren
14an, astelehena, emango dio
hasiera 2009-2010 ikasturteari.
Tenis eskola 7 eta 16 urte bitar-
teko neska-mutilei zuzendua
dago. Eskolarekin harremanetan
jarri nahi izanez gero, irailaren
14tik aurrera eta arratsaldeko
18:30etatik aurrera Mitxelingo
kirol gunera hurbil zaitezkete.

Igeriketa ikasturtea 
Buruntzaldea I.K.T.k ireki dugu
jadanik 2009-2010 ikasturteko
matrikulazioa. Izena emateko jo
udal kiroldegira 18:00etatik
21:00ak bitarte edo deitu
Ruben Villalon entrenatzaileari
(696 506673).Adinaren arabera
entrenamendu egun eta ordu-
tegi desberdinak izango dira:
96koak egunero 19:00etatik
21:15era; 97koak, astelehen,
astearte, ostegun eta ostirale-
tan 19:30etik 21:15era: 98-99an
jaioak, astelehen, asteazken eta
ostiraletan 18:00etatik
19:30era: 2000koak astelehen,
asteazken eta ostiraletan
18:30etik 19:30era: 2001ekoak
astearte eta ostegunetan
18:45etik 19:30era eta 2002an
jaioak astearte eta ostegunetan
18:00etatik 18:45ak arte. Ani-
matu eta etorri igeri egitera.

Apustua egin dut, afari bat,
sailkapenean lehenengo bosten

artean egongo garela eta nik ez
ordaintzea espero dut

“

Talde gaztea da. Lan egin
behar dugu, taldea sendotu eta

etorkizunean gauzak lortzeko
“



Egunero
Erakusketa
GOIZANE MENDIZABALen argaz-
kiak ikusgai. Jalgin.

Astelehena, 14
Filma
DIOS EXISTE, Chopra, dokumen-
tala ikusgai. “Sanatana Dhar-
ma” Yoga Eskolan, 19:00etan.

Asteartea, 15
Filma
EL SECRETO, atrakzioaren legea,
dokumentalaren emanaldia.
“Sanatana Dharma” Yoga
Eskolan, 19:00etan.

Asteazkena, 16
Hitzaldia
SEMA-ALABEK ZERGATIK ESATEN

DIGUTEN GEZURRA hitzaldia
eskainiko du Helena San
Pedrok, Nola hezi gure sema-
alabak hitzaldi zikloan. Kultu-
retxean, 18:00etan.

Filma
Shadus, Yoguiak edo eska-
leak?, dokumentala ikusgai.
“Sanatana Dharma” Yoga
Eskolan, 19:00etan.

Ostirala, 18
Kontzertua
NEVERMIND hirukotea Nirvana
taldearen jazz bertsioak egi-
ten. Jalgin, 23:00etan, EUSKARAZ.

Galdutako arropa
Udako Txokoetan eta Kanpal-
dietan galdutako arropa jaso-
tzeko aukera izango da
irailaren 18ra arte Ttakunen,
Geltoki kalea 4. zenbakian.

Oriatarren bazkaria
Oria auzoko bizilagun eta
lagunkideek bazkaria ospatu-
ko dute urriaren 18an Txitxar-
din Beltxa jatetxean. Aurten
auzoko praktikante izandako
Jose Javier San Sebastian
omenduko dute. Bazkarirako
txartelak eskuratzeko deitu
telefono zenbaki hauetara,
943 363332 (Marimi) edo
943 363905 (Marisol) urria-
ren 10a baino lehen.

DYAko Sorosle Ikastaroa
Irailaren 16tik urriaren 6ra,
19:00etatik 21:00etara, astele-
henetik ostiralera, DYAko
sorosle ikastaroa izango da
Landaberri-Garaikoetxea ikas-
tolan (Atsobakar,3). Unibertsi-
taterako 2 kreditu eskuratuko
dira. Informazioa eta aurreins-
kripzioa: 943 464622.

Zentro Zibikoan ikastaroak
2009-2010 ikasturteko Ema-
kumearen Zentro Zibikoko
lehenengo hiruhilabeteko
ikastaroetan izena emateko
epea gaur amaitzen da. Egoi-
tzan bertan egin behar da ins-
kripzioa goizez 9:30-13:30
eta arratsaldez 15:00-20:00. 

Alboka Abesbatza
Alboka Abesbatzak jakin
arazten du, irailaren 10ean,
osteguna, emango diela
hasiera entseguei. Era berean,
abesteko interesa duen orori
Zumaburuko Arantzazuko
Amaren eliza azpiko gelara,
astelehen edo ostegunetan
20:00etatik 21:00etara, hur-
biltzeko gonbita egiten die.

Amalur eskola martxan da 
Amalur eskolan tr iki t ixa,
txistua, panderoa eta bateria
irakasten dute. Tresnak ika-
siz, musika bizi eta doinu
alaiez gozatu! Arratsaldeko
17:30-20:00. Izena emateko:
943 364138/616 447 729
edo eskolatik pasa.

Zitekeko eskolak hasi dira
Zitek eskolan matematika,
fisika, marrazkia, lenguaia,
irakasten dute besteak beste.
Eta aurten ere nerabe eta
helduentzako, informatikako
saio bereziak antolatzen
dituzte IT txartela lortzeko.
Arratsaldeko 16:00-19:00.
Izena emateko dei tu:
943363106 edo eskolatik
pasa zaitezkete.

agenda

Oharrak

Oharrak jartzeko:
Tel.: 943 366858
txintxarri@txintxarri.info
txintxarri@ttakun.com

11, ostirala
21:00, Ikurrinaren igoera.
21:30, Herri afaria Extre-
madura Etxean.
23:00, Franquete y Felisa,
umorea eta kopla

12, larunbata
11:00, marrazki lehiaketa
12:00, haur jolasak
15:00, mus txapelketa
18:00, Flor de Tomillo, tal-
dearen dantza eta koruak,
Ermuakoak.
19:30, bolo txapelketa ema-
kumezkoentzat eta toka txa-
pelketa gizonezkoentzat.
21:30, bazkide eta lagunki-
deen afaria.
00:00, Ibai berriak taldea-

rekin dantzaldia Uzturre
plazan.
03:00 Migak banatuko dira

13, igandea
11:30, meza Zumaburuko
Arantzazuko Ama elizan
Ecos de Extremadura, tal-
dearen koruek lagundurik.
13:00, Semblante Andaluz
etxeko Zambra taldearen
emanaldia
14:30, herri bazkaria
16:30, tute txapelketa ire-
kia
18:30, Raices y Brotes tal-
dearen emanaldia.
19:30, ekitaldietako irabaz-
leei sari banaketa
20:00, jaien amaiera eta
ikurrinaren jaitsiera.

Euskal presoen alde

Azken hilabete hauetan bizi
izan dugun errepresio aldi
bortitzari argudioz, arrazoiz
beterik eta duintasunez eutsi
diogu. Herrietan, auzoetan
eginiko lana paregabea izan
da. Gure senideen eskubideen
aldeko aldarriak Euskal Herri-
ko txoko guztietan izan ditugu
presente.

Baina iritsi da garaia guz-
tiok batera uda honetan abia-
tutako errepresio olatuari
aurre egiteko. Helburu argia
baitu ekinbide honek, gure
senideen eskubideen aldeko
aldarrikapen oro ezabatzea,
suntsitzea, horretarako esku
artean dituzten bitarteko guz-
tiak erabiliaz. Bada, iritsi da
garaia Euskal Preso Politikoen
eskubide aldarriak lau haize-
tara zabalduko ditugu, gure
senideei eta lagunei aplikatu-
tako espetxe politika krimina-
lari guztion artean erantzun
argi bat emateko.

Nahikoa da! Euskal preso
politikoen eskubideen alda-
rrikapenak kalean jarraituko
du, are gehiago gure senide
eta lagun presoen egoera
gero eta okerragoa denean.

Arrazoiz beterik gaude
beraz, beste behin ere inda-
rrean dagoen espetxe politika
kriminala eta bere ondorioak
salatzeko.

Beraz, Euskal Herriko jen-
darte andanari dei egiten
diogu, datorren larunbatean,
irailak 12, arratsaldeko
17:30ean Donostiako Antigua
auzotik aterako den manifes-
taldi isilean parte hartzeko.

Etxerat

Errausketa errorea delako

Datorren igandean, 13an,
urtero bezala Errausketaren
Aurkako Plataformen Koordi-
nadorak Kontxako hondar-
tzan egingo den giza-katean
parte hartzeko deia zabaldu
nahi du, errausketak giza-
osasunean, ingurugiroan eta
zergak ordaindu behar ditu-
gunon poltsikoetan duen era-
gin larria salatzeko
asmoarekin. 11:30ean elkar-
tuko gara erlojuen inguruan.

Aurten inoiz baino arrazoi
sendoagoak ditugu. Gaur
egun, errauskailu eredugarri
hura, mundu osoko aurrera-

tuena izango zena, Bizkaiko
Zabalgarbi Autonomi Erkide-
goko laugarren enpresa kutsa-
garriena da (Europar
Batasuneko E-PRTR txostena),
aldi berean airea, lurra eta ura
kutsatzen dituelarik. Gaur
egun ez dago Diputaturik,
ezta Garapen Iraunkorrekoa
ere, errausketa osasunarentzat
mehatxu oso larria dela uka
dezakeenik. Eta kontrakoa
esaten badu gezurretan ari da
edo ez du irakurri nahi han
eta hemen argitaratzen dena.

Eta errealitatea hau horre-
lakoa izanik, errausketak
kutsatu eta hil egiten duela,
bada beste bat Gipuzkoan
zehar zabaltzen ari dena alter-
natiben aldekoa, atez ateko
bilketa eta konpostajearen
bitartez. Honen arrakastak
Oiarbide eta Txabarriren ton-
takeriak isilarazi dituzte, kali-
tatezko konposta zela eta
esandakoak, eta beren erara
(beti bezala gaizki) egindako
materia organikoaren bilketa
barregarri utzi. Momentu
honetan gure herrialdea eki-
men ugariren kokaleku bihur-
tzen ari da, Amara,
Aretxabaleta, Azpeitia eta
beste hainbat herritako bosga-
rren kontenedorea albo batera

utzi gabe, hor daude Usurbil-
go atez atekoaren emaitza
ikusgarriak. Eredu hau laster
martxan jarriko diren espe-
rientzia berriekin osatuko da:
Hernanin apirilean hastekoak
dira atez ateko bilketarekin,
Oiartzungo proiektua aurrera
doa, Debagoienako manko-
munitatea aztertzen ari da,
Urnieta… Bitartean Diputa-
zioa proiektu hauek gutxiesten
jarraitzen du, lehenago kon-
postajearekin egin zuen beza-
la. Ez al dute inoiz ikasi behar
behin eta berriz egindako
hanka sartzeetatik?

Bada, ez. Hainbat Udalek
hondakinen kudeaketa arra-
zionalago baten bideari ekin
dioten bitartean, Diputazioak
bere zanpagailua martxan jar-
tzen du, errauskailua inposa-
tuz, nahiz eta bertatik onurak
aterako dituzten enpresei
bakarrik interesatu. Uztailaren
21ean, Epaitegietan porrot
berri bat jasan arren, Diputa-
tuen kontseiluak argi berdea
eman dio Gipuzkoako Azpie-
gituren Plangintza Sektorialari,
bere atzean Errauskailua ezku-
tatzen duelarik. Baita ere,
errauskailua jarri nahi duten
lekurainoko errepidea onartu
berri dute, laster konkurtsora

aterako da eta azaroan lane-
kin hasteko asmoa dute.

Diputazioa, errausketa
zaleak, berriro legearen albo
batean kokatu dira, datuak
manipulatzen jarraitzen dute
eta bitartean zaborren tasak
%80 garestitzen dituzte lau
urtean. Jende honen itsukeria,
aitortu ezineko interesak,
gure poltsikoetatik ordaintzen
ari gara. Zoritxarrez, eta lehe-
nago ez badugu konpontzen,
gure osasunarekin ordaindu-
ko dugu, ingurugiroaren eta
lehen sektorearen degrada-
zioarekin. Errausketak zera
esan nahi du: minbizi gehia-
go, jaiotzako deseratze gehia-
go, pozoi gehiago gure
inguruan eta lehengaien alfe-
rrik galtzea. Esandako guztia-
gatik egongo gara igandean
Kontxan, ez digute arpa joko!
Herritarrak mobilizazio hone-
tara gonbidatu nahi ditugu,
eta, aldi berean, jarrai deza-
ten gutxitze, berrerabiltze,
birziklatze ekimenetan parte
hartzen, bosgarren kontene-
dorea barne, ea enteratzen
diren buru gogor horiek.

Gipuzkoako Errausketaren
aurkako plataformen

kordinadora

Eskutitzak

Extremadurako etxeko jaiak

